
Аңдатпа. Жоғары және орта кәсіби білімі бар жастарды еңбекке орналастыру үрдістері мен 
құрылымдық өзгерістері, еңбек рыногының тұрақсыздығы мен теңгерімсіздік себептері 
анықталған. Ауыл жастардың жұмыссыздық және ауылдық өңірлерді кәсіби кадрлармен 
қамтамасыз ету проблемалары қарастырылған. Гуманитарлық, техникалық және орта 
кәсіби білім кадрларын дайындау құрылымын оңтайландыру бойынша ұсыныстар 
берілген. Жастар кәсіпкерлігін, мемлекеттік-жеке серіктестікті қалыптастыру бойынша 
ұсыныстар негізделген. 
 
Аннотация. Выявлены тенденции и структурные изменения трудоустройства молодежи, 
имеющей высшее и среднее профессиональное образование, причины неустойчивости и 
несбалансированности рынка труда. Рассмотрены проблемы безработицы сельской моло-
дежи и обеспечения сельских регионов профессиональными кадрами. Даны предложения 
по оптимизации структуры подготовки кадров гуманитарного, технического и среднего           
профессионального образования. Рассматривается передовой опыт зарубежных стран по 
трудоустройству. Обоснованы рекомендации по развитию молодежного предприниматель-
ства, государственно-частного партнерства в подготовке и трудоустройстве молодых кадров. 
 
Abstract. The trends and structural changes in youth employment, who have higher and second-
ary vocational education, the causes of instability and imbalance on labor market have been pre-
sented. The issues of rural youth unemployment and providing rural areas with professional staff 
have been considered. Proposals on optimizing the structure of training professionals for human-
itarian, technical and secondary vocational education have been suggested. Best practices of for-
eign countries in employment have been considered. The recommendations on formation and de-
velopment of youth entrepreneurship, public-private partnerships in training and employment of 
young specialists have justified. 

Халықаралық деңгейде интеграциялық 
үдерістің дамуы және бәсекелестіктің күшеюі 
жағдайында, дүние жүзінің көптеген 
елдеріндегі сияқты Қазақстанда да жастарды 
жұмыспен қамту ерекше мәнге ие болуда. 
Халықаралық еңбек ұйымының  (ХЕҰ) 
мәліметі бойынша жастардың жұмыссыздық 
деңгейін азайтқан жағдайда, дүние жүзінің 
жалпы ішкі өнімін екі есеге өсіруге мүмкіндік 
туындайтын көрінеді. Осы тұрғыдан алғанда 
Қазақстан халқының 25 % құрайтын жастарды 
жұмыспен қамту өзекті мәселелердің бірі . Өз 
кезегінде, жастар инновациялық және 
творчествалық тұрғыдан әлеуетке ие, 
халықтың ең белсенді әлеуметтік-эконо-
микалық тобын құрайтынына қарамастан 
өмірлік және кәсіби тәжірибесінің жет-
кіліксіздігінен жұмысқа орналасу барысында 
көптеген кедергілерге кездеседі.  

Сондықтан, еңбек нарығында, әсіресе 
жастарды жұмысқа орналастыру, қолдау 

көрсету және кәсіби қабілеттілігін жақсарту 
мәселелері мемлекет саясатының страте-
гиялық басымдығы болып табылады. 
Бәсекеге қабілетті жастарды қалыптас-
тырудың ең негізгі факторы, оның кәсіби 
деңгейінің жоғарылығы және ұлттық 
экономика жүйесіндегі еңбек нарығында 
сұранысқа ие болуы. Демек, еңбек нарығы 
әлеуметтік сфераның базалық элементі 
ретінде, халықты жұмыспен қамтудың тиімді 
механизмін пайдалана отырып, жұмыссыз-
дықпен күресуде басты роль атқарады. 

Соңғы жылдары Қазақстанда халықтың 
жұмысқа орналасуы жағынан оңды өзгерістер 
байқалады. Елімізде 2014 жылы экономи-
калық белсенді халықтың саны 9,0 млн. 
адамға жеткен, ал оның  жұмыспен қамтылу 
деңгейі – 95,0% болған. Республикада 2010-
2014 жылдары жұмыссыз халық санының 
азаюы тұрғысынан оңды үдерістер бай-
қалады (1-кесте). 

 
1-кесте. Білімі бойынша жұмыссыз халықтың құрамы және құрылымы [1]   
 

 
Көрсеткіштер 

2010 ж. 2011 ж. 2012 ж. 2013 ж. 2014 ж. 

мың 
адам 

% мың 
адам 

% мың 
адам 

% мың 
адам 

% мың 
адам 

% 

Жұмыссыз халық, 
барлығы  
одан білімі 
барлар: 

 
 

496,5 

 
 

100 

 
 

473,0 

 
 

100 

 
 

474,8 

 
 

100 

 
 

470,7 

 
 

100 

 
 

451,9 

 
 

100 

жоғары 97,8 19,7 98,9 20,9 103,7 21,8 100,7 21,4 123,8 27,2 

орта кәсіптік 128,5 25,9 124,8 26,4 131,8 27,8 146,9 31,2 151,8 33,6 

жалпы орта 180,2 36,3 174,8 36,9 165,8 35,0 146,3 31,1 124,7 27,8 

жалпы негізгі 28,9 5,8 21,9 4,6 15,8 3,3 10,8 2,3 9,7 2,1 

басқалары 61,1 12,3 53,5 11,2 57,3 12,1 66,0 14,0 41,9 9,3 

 
Мысалы, республикада 2014 жылы 2010 

жылмен салыстырғанда жұмыссыз халықтың 
саны 496,5 мың адамнан 451,9 мың адамға 
дейін азайған немесе 10,8%. Бірақ елдегі 

білім деңгейі бойынша жұмыссыз халықтың 
құрамында, жоғары және орта акәсіби білімі 
бар халықтың үлес салмағының өсу үдерісі 
байқалады (1-сурет). 

 

  

1- сурет. Білім деңгейі бойынша жұмыссыз халықтың құрылымы 

Мысалы 2010 жылы жоғары білімі бар 
жұмысссыздардың үлес салмағы 19,7% 
болса 2014 жылы 27,2% болған, яғни 7,5% 
өскен, сәйкесінше орта кәсіптік 7,7%; жалпы 
орта білімі барлар-36,3%және 27,8%-ға дейіін  
төмендеген немесе 8,5% азайған. Соңғылары 
негізінен кәсіби деңгейі төмен және еңбек 
нарығында бәсекеге қабілеттілігі тұрғысынан 
төмен топтарды құрайды. 

Республикадағы жұмыссыз халықтың 
жас мөлшері мен білім деңгейінің құрамы 
және құрылымында негізінен жұмыссыздар 
әсіресе 25-29 жас аралығындағы жоғары 
білімді жастар.  Талдау жүргізілген жылдарда 
бұл көрсеткіштің мәні 24,1%-29,0% аралы-
ғында, ал 20-24 жастағы жұмыссыз жастар-
дың үлес салмағының өзгеруі 9,2%-13,3% 
аралығында. 

 

2-кесте. Жоғары білімді және жасы бойынша жұмыссыз халықтың құрамы мен құрылымы [1]   
 

 
Жас топтары 

2010ж. 2011ж. 2012ж. 2013ж. 2014ж. 

мың 
адам 

% мың 
адам 

% мың 
адам 

% мың 
адам 

% мың 
адам 

% 

20-24 13,0 13,3 11,9 12,0 10,1 9,7 9,3 9,2 13,6 11,0 

25-29 23,7 24,2 28,7 29,0 26,2 25,3 28,4 28,2 29,9 24,1 

30-34 18,0 18,4 20,8 21,0 23,1 22,3 24,7 24,5 25,9 21,0 

басқа топтар 43,1 44,1 37,5 38,0 44,3 60,7 38,3 38,1 54,4 43,9 

жұмыссыздар, 
барлығы  

97,8 100 98,9 100 103,7 100 100,7 100 123,8 100 

 
Есскеретін жағдай, соңғы жылдары 20-29 

жас аралығындағы жоғары білімді жұмыссыз-
дардың үлес салмағының азаю үдерісі 
байқалғанымен, оның жалпы деңгейі әлі де 

болса жоғары және 35,1%-41,0% аралығында 
болып отыр. Жоғары білімді және жастық 
категориялары бойынша жұмыссыз халықтың 
құрылымының өзгеруі 2-суретте берілген. 

 

 
 

2-сурет. Жоғары білімді және жасы бойынша жұмыссыз халық 
құрылымының өзгеруі, % 

 
Елдегі орта кәсіптік білімі бар жұмыссыз 

халықтың арасындағы жастардың да өзіндік 
ерекшеліктері бар. Мысылы, орта кәсіптік 
білімі бар 25-29 жас аралығында жұмыс-
сыздардың үлес салмағы 15,4%-18,8% ара-
сында, сәйкесінше 20-24 жастағы жұмыссыз-
дардың үлесі 7,3%-12,7%. Ал 20-29 жастағы 
кәсіптік білімі бар жұмыссыз жастардың үлес 
салмағы  24,8%-38,5% аралығында (3-кесте). 

Жалпы алғанда  еліміздегі жастардың 
жұмыссыздық деңгейі, экономикалық  бел-
сенді халықтың аталған орташа индикаторы-
нан жоғары деңгейде, сәйкесінше 6,1% және 
5,0% құрайды (2014 ж.). Орта кәсіптік білімі 
бар жұмыссыз халықтың жас деңгейі бойын-
ша құрылымының өзгеруі 3-суретте берілген. 

Бұл жағдай, нарықтық экономикаға өту 
барысында жоғары гуманитарлық, техника-

лық және орта кәсіби білімді мамандарды 
даярлауда қалыптасқан өзара сәйкессіздіктен 
туындады. Сондықтан мемлекет тарапынан 
соңғы жылдары,  дипломы бар жұмыссыздар 
деңгейін төмендету үшін жоғары оқу 
орындарын оңтайландыру мақсатында іс-
шаралар жүргізілуде. Жоғары және орта 
кәсіптік білімді мамандар даярлауды одан әрі 
жақсарту үшін, оларды материалдық-
техникалық базасы бар, білікті оқытушы-
профессорлары жеткілікті, заман талабына 
сай келетін оқу орындарына шоғырландыру 
қажет. Осы орайда, мемлекеттік деңгейде 
жоғары және орта кәсіптік білімі бар 
мамандардың санын және білімін анықтау 
және жоспарлауды еңбек нарығының 
сұранысына байланысты орталықтандыру 
қажет екенін тәжірибе көрсетіп отыр. 

3-кесте. Орта кәсіптік білімі бар жұмыссыз халықтың жас деңгейі бойынша құрамы мен                     
құрылымы [1]   

 

 
Жас топтары 

2010ж. 2011ж. 2012ж. 2013ж. 2014ж. 

мың 
адам 

% мың 
адам 

% мың 
адам 

% мың 
адам 

% мың 
адам 

% 

 1,1 0,9 1,6 1,3 1,2 0,9 0,5 0,4 1,5 1,0 

20-24 16,3 12,7 15,2 12,1 11,1 8,5 12,4 7,3 14,3 9,4 

25-29 20,3 15,8 19,3 15,5 21,8 16,5 27,6 18,8 23,3 15,4 

30-34 15,2 11,8 20,8 16,7 21,8 16,5 23,4 16,0 32,5 21,4 

басқа топтар 75,6 58,8 67,9 54,4 75,9 57,6 83,0 56,5 80,1 52,8 

жұмыссыздар, 
барлығы  

128,5 100 124,8 100 131,8 100 146,9 100 151,7 100 

 
Ескеретін жағдай, орта кәсіптік білімі бар 

жастардың жоғары оқу орнын бітірген 
жастарға қарағанда жұмыссыздық деңгейі 
төмен (2,3-кесте). Бұл жағдайға жоғары оқу 
орнын бітірген жастардың жұмыс орнына, 
жалақы деңгейіне және мансаптық дәреже-
сінің өсуіне деген талаптарының жоғары 
болуы да әсер етуде. 

Сондықтан жұмыс берушілер жоғары оқу 
орнын жаңа бітірген, тәжірибесі жоқ жас 

маманды жұмысқа алудан бұрын, өндірісте 
тәжірибесі бар адамдарды жұмысқа алуға 
ынталы екені белгілі. Ал орта кәсіптік білімі 
бар жастардың жұмыс жағдайына деген 
талабы, олардың жоғары оқу орнын бітірген 
әріптестеріне қарағанда төменірек. Олар аз 
уақыт аралығында экономиканың әр түрлі 
салаларында жұмысқа орналасатынын тәжі-
рибе көрсетіп отыр. 

 

  
 

3-сурет. Орта кәсіптік білімі бар жұмыссыз халықтың 
жас деңгейі бойынша құрылымының өзгеруі, % 

 
Халықаралық тәжірибе көрсеткендей, 

орта кәсіптік білім адамдардың еңбек 
қызметін бастауы мен базалық кәсіби 
біліктілік деңгейі бойынша тәжірибе 
жинауының өте икемді тетігі болып 
табылады. Сонымен қатар, жастар белгілі бір 
деңгейде кәсіби қызмет дағдыларын бойына 
сіңірумен қатар, 2-3 жылдан кейін өзінің 
білімін одан әрі жетілдіру мақсатында қажетті 
мамандық пен жоғары оқу орнын таңдауда 
объективтік тұрғыдан шешім қабылдауға 
мүмкіндік алады.  

Нарықтық экономикаға өту барысында 
аграрлық жүйедегі күрделі әлеуметтік-
экономикалық жағдайларға байланысты 
республикада ішкі миграцияның өршігені 

белгілі. Осы орайда ауылдан-қалаға 
бағытталған үрдістер қарқын алды және ол 
халықтың жастар жағын кеңінен қамтыды. 
Жастардың жаппай қалаға ауысуының 
себебін талдау барысында төмендегідей 
жағдай анықталған: табыстың өте төмендігі 
(17,7%), жұмысқа орналасудың қиындығы 
(15,8%), өз мүмкіндігін пайдалану мен 
болашағының айқынсыздығы (12,6%), сапалы 
білім алуға мүмкіндігінің аздығы (9,2%), жеке 
мүдде мен қызығушылығы (11,7%) [2]. Яғни, 
жастардың жаппай қалаға ауысуының негізгі 
себептері ауылдық жердегі жұмыссыздық пен 
табыстың төмендігі,болашақтың 
айқынсыздығы, жастардың жұмыстан бос 

уақытын ұтымды пайдалану мүмкіндігінің 
болмауы және т.б. 

Ауыл жастарын тұрақтандыру және 
ауылшаруашылық жүйесін білікті 
мамандармен қамтамасыз етуде "Дипломмен 
- ауылға" жобасының маңызы зор. Осы 
жобаны жүзеге асыруда 2009 жылдың 1 
қаңтарынан бастап күшіне енген "Қазақстан 
Республикасының кейбір заңнамалық 
актілеріне ауылдық елді мекендердің 
әлеуметтік сала қызметкерлерін әлеуметтік 
қолдау және ынталандыру мәселелері 
бойынша толықтырулар мен өзгерістер енгізу 
туралы" Заңының маңызы ерекше. Бұл заңға 
сәйкес мемлекет тарапынан әлеуметтік көмек 
оқу орнын жаңадан бітіріп диплом алған 
жастар мен қатар, ауылда кем дегенде 5 жыл 
тұрып жұмыс істеуге келген еңбек өтілі бар 
денсаулық сақтау, білім беру, әлеуметтік 
қызмет көрсету салаларының мамандарына 
беру қарастырылған.  

Бұл бағдарлама бойынша жас 
мамандарға бір мәртелік мөлшері 70 АЕК 
деңгейіндегі материалдық көмек, тұрғын үй 
алуға немесе салуға 15 жыл мерзімге 
бюджеттен үстемесі 0,01% болатын 1500 
еселік АЕК мөлшерінде несие беру және 
айлық лауазымдық жалақысына 25%-дан кем 
емес үстеме белгілеу және т.б. жеңілдіктер 
қарастырылған. Жобада 2012-2014 жылдары 
ауылға келіп жұмыс істейтін мамандардың 
саны 16,0 мың адамға жуық болады деп 
жоспарланған. Ал осы жобаны жүзеге асыру 
үшін бюджеттен 20,0 млрд. теңгеден астам 
қаражат қарастырылған. "Дипломмен - 
ауылға" жобасы бойынша 2009-2012 жыл-
дары ауылдық өңірге 24577 жас маман 
жіберілген, оның 75,0% - педагогтар, 20,0% - 
денсалық сақтау жүйесінің мамандары, ал 
қалғаны: мәдениет саласының қызметкерлері 
- 275 адам, 268 - адам спорт және 184 - адам 
ветеринария салаларының мамандары [3]. 

Дегенмен, ауылдық жерлерде әлеуметтік 
инфрақұрылымдардың жеткіліксіздігі, тұрғын 
үй құрылыс жұмыстарының қажетті дәрежеде 
дамымауы, дәрігерлік қызмет деңгейінің 
төмендігі білікті және білімді жастардың 
ауылдық елді мекендерге барып жұмыс 
істеуіне кедергілер туғызуда. Осы орайда жас 
маман кадрларды, әсіресе орта буын 
мамандарын ауылдық елді мекендерге бейім-
деп дайындау және өңірдің ерекшеліктеріне 
байланысты мамандықтарды игеруге бағыт-
тау қажет сияқты. 

 Бұл жұмысты жүзеге асыру үшін 
ауылдық аудан орталықтарында орта кәсіби 
оқу орындарын (немесе жұмыс жасайтын  
мамандар даярлау орындарын кеңейту, қа-
жетті жаңа мамандықтар бойынша кадрларды 
даярлау және т.б.), жұмысшы кәсібін игеруге 
мүмкіндік беретін курстарды ашу тиімді болар 
еді. Оларда сол өңірге аса қажетті маман-
дарды (құрылысшы, жүргізуші, медбике, сле-

сарь-жөндеуші, тігін өндірісінің және киімдерді 
үлгілеу мамандарын және т.б.) даярлауға 
болар еді. Бұл экономикалық жағынан да, 
ауыл жастарын тұрақтандыру жағынан да 
қолайлы екені белгілі. Жұмысқа орналасқан 
ауыл жастары білімін одан әрі жетілдіру 
қажет деп тапқан жағдайда жоғары оқу орнын 
қазіргі кезде жедел дамып келе жатқан өнді-
рістен қол үзбей қашықтықтан немесе дуалды 
оқыту жүйесін таңдап алуына болады. 

Елде кәсіптік білім беру жүйесін рефор-
малау жалғасуда. Осы мақсатқа байланысты 
жұмыс берушілер мен халықаралық эксперт-
терді қатыстыра отырып инновациялық 
экономика мен үдемелі индустриалдық 
дамуға қажетті мамандықтарға басымдық 
беріліп, кәсіптік білім беру стандарттары 
әзірленуде. Соның нәтижесінде жаңа білім 
беру бағдарламалары жасалынып техника-
лық және кәсіптік білім беру сферасының 
стандарттары жасалынуда. ҚР білім беру 
және ғылым министрлігінің мәліметі бойынша 
65 мамандықтың жаңа үлгідегі оқу жоспары, 
650 пәннің үлгілік оқу бағдарламасы, 16 
мамандықтың интегралдық білім беру 
бағдарламалары әзірленуде. 

Сонымен қатар, ауыл шаруашылығы, 
көлік, метеллургия, машина жасау, мұнай-газ, 
химия және тау-кен салаларына мамандар 
даярлауға дуалды білім жүйесін енгізу де 
қолға алынды. Дамыған еуропалық елдерде 
техникалық бейіндегі орта буын деңгейіндегі 
кадрларды және білікті жұмысшыларды 
даярлауда дуалды оқу жүйесін пайдалану өте 
жоғары нәтиже бергенін халықаралық 
қауымдастық мойындап отыр. Қазіргі кезде 
республикада кәсіптік білім беру жүйесінде 
дуалды оқу бағдарламасы бойынша оқу 
үрдісінің 70 % тәжірибелік негізде жүргізілетін 
120 мамандық бойынша кадрлар даярлауға 
100-ден астам кәсіпорындар қатысуда [4].  

Ауыл жастарын жұмысқа орналастыруда 
Оңтүстік Қазақстан облысында игілікті жұ-
мыстар жүргізілуде. Мысалы, Шымкент қала-
сында жастар кәсіпкерлігін қалыптастыру жә-
не дамыту мақсатында коворкинг-центр 
ашылған. Орталықта кәсіпкерлік қызметті 
бастаушыларға 6 айлық мерзімге барлық жағ-
дайлар жасалған. Сонымен қатар, өңірде мал 
шаруашылығын дамыту үшін 2014-2016 жыл-
дарға арналған бағдарлама жасалған, оның 
негізінде 17,0 мың адамға жуық жұмыс орнын 
ашуға мүмкіндік беретін 8,5 мың мал бор-
дақылау шағын-алаңдарын салу, 1,5 мыңнан 
астам сүт фермасын ашу көзделіп отыр [5]. 

Республикада 2011 жылдан "Жұмыспен 
қамту-2020", ал 2013 жылдың маусым айынан 
бастап "Жұмыспен қамту жол картасы - 2020" 
бағдарламалары жүзеге асырылуда. Бұл 
бағдарламаларға қатысушыларға мемлекет 
тарапынан әлеуметтік жұмыс орындары, 
жастар тәжірибесі, кәсіби оқу және қайта оқу, 
өз кәсіптерін дамытуға микронесиелер алуға 

қолдау көрсетіледі. Соңғы бағдарлама 
жұмыссыз жүрген азаматтарға депрессивтік 
аудандардан экономикасы дамыған өңірлерге 
қоныс аударуларына мүмкіндік береді. 
Аталған бағдарламаларды жүзеге асыру үшін 
"Қазпошта" АҚ ауылдық өңірлердегі бөлімдері 
арқылы  "Нұрлы жол" жобасы бойынша 
жүргізілетін құрылыс жұмыстарына ауыл 
жастарын кеңінен тарту мақсатында іс-шара-
лар жүргізілуде. Бұл жұмыстың негізгі 
мақсаты ауыл жастарын жұмысқа тартудың 
тиімділігін көрсету және олардың жұмыс-
сыздық деңгейін барынша төмендету. 

Халықты жұмыспен қамтудың механиз-
мінде және жүзеге асырылып отырған 
жұмыссыздықпен күресу жүйесінде елеулі 
кемшіліктер бар. Олар жұмыскердің біліктілік 
деңгейін, республикада жоғары оқу орындары 
мен орта кәсіптік білім беру жүйелеріндегі 
мамандықтардың түрлерін, құрылымын және 
оларда қанша студент білім алып жатқанын  
есепке алмайды. Соның нәтижесінде жоғары 
оқу орнын бітірген жастар әр түрлі 
факторлардың әсерінен жұмысқа орналасуда 
қиындықтарға кездеседі.  

Жас мамандарды жұмысқа орналастыру 
проблемаларын шешуде шет елдердің озық 
тәжірибесін кеңінен қолдануға ерекше мән 
беру қажет. Мысалы, Германияда халық-
аралық қоғамдастық мойындаған, жұмыссыз-
дықпен күресудің ұтымды жүйесі қалып-
тасқан. Жастардың бастамашылығын қолдау 
бағытында оларға әр түрлі артықшылықтар 
мен жеңілдіктер беру қарастырылған. 
Жастардың кәсіпкерлік қызметпен айна-
лысуына ерекше мән беріледі және мемлекет 
тарапынан қолдау көрсетіледі. Сонымен қа-

тар, жастарды бос жұмыс орындарына қа-
былдауға басымдық беріледі және т.б. [6]. 
Яғни, жас мамандарды кәсіпкерлік қызмет 
аясында белсенді тұрғыдан тарту, өз кезегін-
де шағын және орта бизнесті одан әрі қалып-
тастыру мен дамытуға оңды әсерін тигізеді. 

Мамандардың зерттеулері бойынша 
Қазақстанда жастардың жұмыссыздығының 
негізгі себептері төмендегідей (1-диаграмма). 
Диаграммма мәліметтері бойынша, жас-
тардың жұмыссыздығының негізгі себептері 
бастапқы 3 көрсеткішке байланысты [7]. 
Тәжірибе көрсеткендей, көптеген жұмыс 
берушілер жоғары оқу орнын бітірушілерге 
жоғары жалақы беруге ынталы емес. Оның 
себебі, жас мамандарда тәжірибелік дағ-
дының болмауы немесе аздығы. Сондықтан 
олар кәсіпорын қызметіне байланысты әр 
түрлі аса қажетті әлеуметтік - экономикалық 
мақсаттағы жұмыстарды орындай алмайды. 

Ал бәсекелестіктің жоғары болуы 
нарықтың экономикалық қалыпты үдерісінің 
бірі екені белгілі. Осы орайда, 2009 жылдан 
бері жүзеге асырылып келе жатқан « Жастар 
тәжірибесі» бағдарламасының маңызы зор. 
Бұл бағдарлама бойынша  жоғары оқу орны 
мен кәсіптік білім беру жүйесін бітірген 
түлектерге алған мамандығы бойынша 
тәжірибеден өткізу жұмыстары жүргізілуде. 
Бірақ оны көптеген жоғары оқу орнын және 
кәсіптік білім ордасын бітірген  жастар біле 
бермейді. Сондықтан ақпарат құралдарының 
мүмкіндігін пайдаланып бағдарламаның 
жастар жұмыссыздығының деңгейін азайтуға 
деген мүмкіндігін және оның артықшылығын 
насихаттау жұмысын одан әрі жақсарту 
аясын кеңейту қажет сияқты. 

 

 
  

 1-диаграмма. Қазақстандағы жастардың жұмыссыздығының негізгі себептері [7] 
 
Қазіргі кездегі жұмыссыздықпен күрес 

жүйесі, негізінен, жұмыс орнын іздеу мен 
жұмыс орнын жасауға бағытталған, жұмыс-
керлердің кәсіби деңгейін толық деңгейде 
есепке алмайды. Жоғары оқу орнын бітірген 

түлектер  жұмысқа орналаса алмайды. Ал 
Ұлттық экономика жүйесінің кәсіпкерлік 
субъектілерінің маман кадрларға деген 
сұранысы өте жоғары. Қазақстан Респуб-
ликасының Әлеуметтік даму және денсаулық 

сақтау министрлігінің мәліметі бойынша 
еліміздегі экономикалық жүйесінің 2012-2014 
жылдары кадрларға деген қажеттілігі 287 мың 
адам болған. Ал үдемелі индустриалдық - 
инновациялық стратегияны жүзеге асыру 
үшін  қосымша 108 мың адам, оның 
құрамында 54,9 мың адам техникалық және 
кәсіптік білімі бар мамандар қажет екен. 

Қазақстан Республикасы президенті Н.Ә. 
Назарбаевтың «Қазақстан жаңа жаһандық 
нақты ахуалда: өсім, реформалар, даму» 
атты Қазақстан халқына Жолдауында «2017 
жылдан бастап жаңа жоба «Баршаға 
арналған тегін кәсіптік-техникалық  білім» 
бағдарламасы жүзеге асырылатынын ерекше 
атап көрсетті. Жастардың тегін техникалық 
білім алуға деген мүмкіндігі, ұлттық 
экономика жүйесіне аса қажетті, орта 
буындағы техникалық кадрлар даярлауға 
жаңа серпін береді. Бұл үрдіс жастардың 
техникалық мамандықтарды игеруге деген 
ынтасын арттырып, ал өндірісті білікті 
мамандармен қамтамасыз етуге жағдац 
жасайды. Бұл жағдай, әсіресе қаржылық 
қиындықтарға байланысты, көптеген жас 
түлектердің жоғары немесе орта кәсіптік білім 
беру орындарына  түсе алмауы аясындағы 
проблемасын шешуге, яғни олардың 
болашағына деген сенімін арттырып, жастар-
дың еліміздің әлеуметтік-экономикалық жүйе-
сінде өзіндік орын алуын қамтамасыз етеді.  

Қазақстанның еңбек нарығында Еуро-
азиялық экономикалық одақтың құрылуына, 
Дүниежүзілік сауда ұйымына мүше болуына 
байланысты білікті маман кадрларға деген 
сұраныстың өсуі байқалады. Сондықтан 
мелекет деңгейінде және экономиканың жеке 
салалық аясында да кадрлар даярлау 
бағытын, мамандық түрлерін, олардың құра-
мын және санын еңбек нарығының даму 
ерекшеліктеріне байланысты үйлестіру 
жұмыстары қажет. Қазақстанның 2020 жылға 
дейінгі мемлекеттік жастар саясатының 
концепцияларында жастардың бастамашы-
лығын қолдау орталықтарын құруға, жас-
тарды жұмысқа орналастыру механизмімен 
ынталандыру, жеңіл несиелер беру, жұмыс 
берушілердің тапсырысы бойынша мамандар 
даярлау, мемлекеттік – жекешелік әріптестікті 
дамыту және т.б. іс-шараларды жүзеге асыру 
көзделген. 

Жастарды жұмысқа орналастыру және 
жұмыссыздық деңгейін төмендету жүйесін 
одан әрі жақсарту үшін олардың таңдаған 
мамандықтары бойынша теориялық  және 
әсіресе практикалық білім деңгейін жаңа 
деңгейге көтерудің маңызы зор. Ұлттық эконо-
миканың ерекшеліктеріне байланысты жоға-
ры және орта кәсіптік білім беру жүйесін оң-
тайландыру, әр түрлі мамандықтар арасында 
теңгерімділікті қалыптастыру бағытына мем-
лекеттік деңгейде жоспарлау жүйесін енгізу 
аса маңызды. Шетелдердің жастарды жұмыс-

пен қамту бағдарламаларын, мамандар 
даярлауда мемлекеттік-жекешелік  әріптестік 
мүмкіндіктерін барынша кең тұрғыда пайда-
лану жастардың жұмыссыздық деңгейін тө-
мендетуге мүмкіндік береді. 

